Canllaw i staff proffesiynol iechyd
(i'w ddarllen ar y cyd â'r Polisi Cydsynio)



Beth yw pwrpas ffurflen gydsynio?

Mae’r ffurflen hon yn dogfennu cytundeb y claf i fynd ymlaen â’r archwiliad neu driniaeth rydych chi wedi’i gynnig/chynnig. Nid yw’n hawlildiad cyfreithiol – os na fydd cleifion, er enghraifft, yn cael digon o wybodaeth i seilio eu penderfyniad arni, mae’n bosibl na fydd y cydsyniad yn ddilys, er bod y ffurflen wedi cael ei llofnodi. Mae gan gleifion hefyd yr hawl i newid eu meddwl ar ôl llofnodi'r ffurflen (cyn belled bod yr unigolyn yn parhau i fod â'r gallu meddyliol i wneud y penderfyniad hwn).  Os bydd y claf wedi colli galluedd meddyliol cyn i’r driniaeth ddechrau, dylai gweithwyr iechyd proffesiynol ystyried a yw’r driniaeth er ei fudd neu beidio.  

Dylai’r ffurflen fod yn gymorth cof i weithwyr iechyd proffesiynol a chleifion, trwy ddarparu rhestr wirio o’r math o wybodaeth dylid ei chynnig i gleifion, a thrwy alluogi’r claf i gael cofnod ysgrifenedig o’r prif bwyntiau a drafodwyd. Fodd bynnag, ni ddylid ystyried yr wybodaeth ysgrifenedig mewn unrhyw ffordd fel rhywbeth sy’n cymryd lle trafodaethau wyneb-yn-wyneb â'r claf.

Dim ond dan amgylchiadau clinigol penodol ddylai staff proffesiynol iechyd  dderbyn cydsyniad, yn dilyn ymgymryd â hyfforddiant ffurfiol, gan gynnwys cydsynio a gallu meddyliol a'u bod wedi'u hasesu'n alluog.    Dylent gyfarwyddo eu hunain gydag unrhyw ganllaw proffesiynol priodol, polisi cydsynio'u sefydliad a chanllaw Llywodraeth Cymru ar gydsynio.  

Y gyfraith ar gydsyniad

Gweler canllaw Cyfeirio  Llywodraeth Cymru at gydsyniad ar gyfer archwiliad neu driniaeth (www.wales.nhs.uk/consent). 

Pwy all gydsynio

Tybir bod gan unrhyw un sydd yn 16 neu hŷn y gallu meddyliol i roi neu wrthod cydsynio eu hunain, oni bai yr arddangosir i'r  gwrthwyneb. Fodd bynnag, nid yw hyn yn berthnasol i ymyriadau nad ydynt yn cyflwyno buddion iechyd uniongyrchol ar yr unigolyn ifanc, megis rhoi gwaed a meinwe (heblaw ar gyfer  pwrpasau diagnostig). I bobl ifanc (16-17 oed) sy'n dymuno derbyn "ymyriadau" fel hyn, bydd angen asesiad o'u gallu i roi cydsyniad.

Os yw plentyn o dan 16 â "digon o ddealltwriaeth a gallu i'w alluogi ef neu hi i ddeall yn llawn yr hyn a gynigir a gwneud penderfyniad yn seiliedig ar yr wybodaeth a ddarparwyd" (Gallu Gillick), yna bydd ef neu hi'n alluog i roi cydsyniad ei hunan (DS  Ni ystyrir cydsyniad a gwrthodiad gan blentyn dan oed galluog yn ôl y gyfraith yn hollol gymesurol, o ran mae plentyn galluog Gillick yn gallu cydsynio'n gyfreithlon, ond gellir gwrthwneud gwrthodiad). Hyd yn oed pan fydd plentyn yn gallu rhoi cydsyniad ei hun, dylech bob amser gynnwys y rheini sydd â chyfrifoldeb rhieniol yng ngofal y plentyn, oni bai bod y plentyn yn gofyn yn benodol i chi beidio â gwneud hyn.

Felly gall pobl ifanc 16 a 17 oed, a phlant iau â Gallu Gillick, lofnodi’r ffurflen hon eu hunain, ond efallai y byddan nhw’n dymuno i riant gydlofnodi hefyd.

Os na fydd y plentyn o dan 16 oed yn gallu rhoi cydsyniad ei hun, gall rhywun â chyfrifoldeb rhiant wneud hyn ar ei r(h)an ac mae ffurflen ar wahân (Ffurflen Gydsynio 2) ar gael at y diben hwn. 

 Os oes gan glaf y galluedd meddyliol i roi cydsyniad ond nid yw'n gallu llofnodi ffurflen yn gorfforol, dylech lenwi’r ffurflen hon fel arfer, a gofyn i dyst annibynnol gadarnhau bod y claf wedi rhoi cydsyniad ar lafar neu heb fod ar lafar. 

Pryd i BEIDIO â defnyddio’r ffurflen hon

Os yw claf yn 16 oed neu hŷn a heb y gallu meddyliol i roi cydsyniad, dylech ddefnyddio Ffurflen 4  Triniaeth er lles yn lle'r ffurflen hon.   Nid oes gan gleifion alluedd meddyliol os oes ganddyn nhw nam ar y meddwl neu’r ymennydd neu gynnwrf sy’n effeithio ar y ffordd mae eu meddwl neu ymennydd yn gweithio ac ni allent wneud un neu fwy o'r canlynol:
· deall gwybodaeth am y penderfyniad y mae angen ei wneud;
· dal gafael ar y wybodaeth;
· defnyddio neu bwyso a mesur yr wybodaeth honno fel rhan o’r broses benderfynu; neu
· ni all gyfathrebu ei benderfyniad (trwy siarad, defnyddio iaith arwyddion neu unrhyw fodd arall).

Dylech bob amser gymryd pob cam rhesymol (er enghraifft cynnwys cydweithwyr mwy arbenigol) i gefnogi claf i wneud ei benderfyniad ei hun, cyn dod i gasgliad na all wneud hynny. 

Ni ellir gofyn i berthnasau arwyddo ffurflen ar ran oedolyn sydd â diffyg gallu meddyliol i gydsynio dros ei hun, oni bai rhoddwyd awdurdod i wneud dan Bŵer Atwrnai Parhaus Lles Personol neu eu bod yn Ddirprwy a benodwyd gan lys gyda'r awdurdod perthnasol.

Dylid defnyddio Ffurflen Gydsynio 2 ar gyfer plant dan 16 oed heb fod â Gallu Gillick. 

Darparu Gwybodaeth

Mae gwybodaeth am yr hyn bydd y driniaeth yn ei chynnwys, ei buddion a’i risgiau (gan gynnwys sgîl-effeithiau a chymhlethdodau) a’r dewisiadau amgen i’r weithdrefn benodol a gynigiwyd, yn hanfodol i gleifion wrth iddyn nhw wneud penderfyniad.  

Dylid hysbysu'r claf am risgiau (perthnasol) pwysig. Mae perthnasedd yn golygu, dan amgylchiadau'r achos dan sylw

· Byddai unigolyn rhesymol yn sefyllfa'r claf yn debygol o allu cysylltu arwyddocâd i'r risg, neu
· Dylai/mae'r meddyg yn rhesymol ymwybodol bod y claf penodol yn debygol o allu cysylltu arwyddocâd iddo.   

Dylai staff proffesiynol gofnodi'r wybodaeth a roddwyd.  Rhoddir cyngor pellach yng nghanllawiau’r GMC ar gydsyniad.

Dylech bob amser ateb cwestiynau’n onest. Os nad oes digon o le ar y ffurflen gydsynio i gynnwys yr holl fanylion a drafodwyd, dylid eu dogfennu'n llawn yn nodiadau'r claf. 

Weithiau, bydd cleifion yn mynegi’n glir nad ydyn nhw eisiau cael unrhyw wybodaeth am yr opsiynau, ond eisiau i chi benderfynu ar eu rhan.  Mewn achosion fel hyn, dylech wneud eich gorau i sicrhau bod y claf yn cael gwybodaeth sylfaenol iawn o leiaf am yr hyn a gynigir.  Er mwyn rhoi cydsyniad dilys, mae angen i'r claf ddeall natur a phwrpas y weithdrefn yn gyffredinol.   Pan fydd claf yn gwrthod gwybodaeth, dylech ddogfennu hyn ar y ffurflen neu yn nodiadau'r claf.

Myfyriwr cyn-gofrestru

Mae Canllaw Cyfeirio Llywodraeth Cymru ar gyfer Cydsynio i Archwiliadau neu Driniaethau angen cydsyniad ysgrifenedig claf os bydd myfyrwyr cyn-cofrestru yn mynd i fod yn bresennol yn ystod archwiliad neu driniaeth sy'n defnyddio llonyddiad neu anesthetig.  Felly, gofynnir i gleifion a ydynt yn cytuno neu anghytuno i fyfyrwyr fod yn bresennol.

Y Gymraeg

Dylai staff proffesiynol iechyd ofyn i'r claf a yw'n siarad Cymraeg ac yna'n rhoi tic yn y blwch perthnasol ar y ffurflen. Os yw'r claf yn siarad Cymraeg, dylid cynnig copi cyfrwng Cymraeg o'r ffurflen hon i'r claf. Dylai'r staff proffesiynol nodi eu blaenlythrennau i ddweud bod hyn wedi'i wneud.
  
Dylai cleifion sy'n dymuno cydsynio yn Gymraeg gael y cyfle i ddarllen y fersiwn Gymraeg o'r ffurflen hon cyn llofnodi copi Saesneg y ffurflen.   Mae'n hanfodol er diogelwch y claf, mai'r fersiwn Saesneg o'r ffurflen yw'r un a gwblheir yn nodiadau achos y claf.

Ffurflenni Cydsynio Cymru Gyfan eraill. 

FFURFLEN 2
Cytundeb unigolyn gyda chyfrifoldeb rhieniol i archwilio neu driniaeth ar gyfer plentyn 16 oed neu iau heb allu Gillick

FFURFLEN 4
Triniaeth er budd:  Ffurflen i gleifion 16 oed a hŷn a all fod heb y gallu i gydsynio i archwiliadau neu driniaethau.  

(FFURFLEN 3  - wedi'i therfynu) 

